
Terjalin Rasa Terukir Kata

“Lelaki tidak akan meletakkan kita di tempat yang tinggi kalau tidak
kita ketahui di mana kedudukan kita. Di samping ketegasan kita
dalam perjuangan, budi pekerti dan sopan santun adalah sifat-sifat
asasi dalam tata susila wanita. Inilah sifat-sifat kewanitaan yang
diperhatikan oleh kaum lelaki.”

Tan Sri Fatimah Hashim
Ucapan di Persidangan Wanita UMNO,
pada 23 Jun 1972.

“Wanita-wanita di negara ini memang sepatutnya digalakkan
menyertai politik, kerana ia hak kita sebagai rakyat. Kepada generasi
muda yang ingin bergiat dalam politik, binalah keikhlasan dalam
perjuangan. Keikhlasan dalam perjuangan itu adalah penting
kerana tanpa keikhlasan, kita akan sentiasa di dalam ketakutan dan
kerunsingan.”

Tan Sri Fatimah Hashim
Berita Harian - 9 November 1989






Terjalin Rasa Terukir Kata

“Tan Sri Fatimah hadapi perjuangan tidak bermusim..........

Senjatanya bukan lagi senyum dan jelingan

Senjatanya peluh di badan”

A. Samad Said
Berita Minggu 18 Februari 1968







Kata-Kata Aluan

pabila Tan Sri Fatimah mengundur diri dari Majlis Kebangsaan

Pertubuhan Wanita Malaysia (National Council of Women’s
Organisations - NCWO) yang telah dipimpinnya lebih dari suku abad,
1962-1989 sebagai ahli pengasas, Naib Yang Dipertua selama dua tahun dan
Yang Dipertua selama dua puluh empat tahun, Majlis ini merasai amat
sangat kekosongan yang ditinggalkan oleh beliau itu.

Corak kepimpinan yang telah ditanamolehbeliau di Majlisiniakan
menjadi panduan utama kepada saya sebagai Yang Dipertua Baru dan
pemimpin-pemimpin muda di dalam Majlis. Walaupun anggota NCWO
yang ada sekarang tidak akan dapat melupakan sumbangan dan kepimpi-
nan beliau, namun untuk pengetahuan dan faedah generasi akan datang
riwayat beliau perlu dicatat.

Justeru itu dan bagi menghormati dan mengenangkan seorang tokoh
yang paling disanjung tinggi dan dicintai, Majlis bersetuju menerbitkan
buku ini dengan secepat mungkin sementara kenangan-kenangan itu masih
segarlagi dalam ingatan. Kamiberpendapatsementara semangat dan hasrat
ini masih lagi kuat eloklah diambil tindakan segera.

Bagi pihak Majlisingin saya merakamkan setinggi-tinggi terima kasih
dan tahniah kepada seorang ahli Majlis iaitu Datin Azizah Mokhzani yang
telah berusaha keras menulis buku ini dalam masa tiga bulan supaya buku
ini dapat diterbitkan sempena malam penghormatan bagi Tan Sri Fatimah.
Jika ada kelemahan terkandung di dalam buku ini, kesuntukan masa untuk
menerbitkannya tidak mengizinkan kami untuk mengatasinya. Saya meng-
ucapkan terima kasih juga kepada semua pihak yang telah terlibat dalam
penyediaan buku ini. Saya juga ingin memberi penghargaan kepada pihak

Arenabuku Sdn Bhd yang telah memberi kerjasama di dalam penerbitan
buku ini dalam masa yang suntuk itu.

Semoga pembaca budiman amnya dan kaum wanita khususnya
mendapat inspirasi untuk bergerak lebih maju dan berbakti dengan tulus
ikhlas setelah membaca kisah seorang Srikandi Negara, Tan Sri Fatimah
Hashim, bekas Yang Dipertua NCWO, bekas Ketua Kaum Wanita UMNO
dan bekas Menteri Wanita pertama dalam Kabinet Negara Malaysia.

Datin Paduka Zaleha Ismail

Yang Dipertua

Maijlis Kebangsaan Pertubuhan-Pertubuhan Wanita Malaysia (NCWO)
Kuala Lumpur

Mei 1990




Tak Kenal Maka Tak Cinta

p ada mulanya saya ditugaskan untuk menulis buku ini oleh Majlis
Kebangsaan Pertubuhan-Pertubuhan Wanita Malaysia (National Coun-
cil of Women'’s Organisation - NCWO), saya mengenali Tan Sri (Dr) Hajjah
Fatimah bt Hashim sebagai seorang tokoh wanita hanya secara jauh melalui
lembaran akhbar-akhbar dan bukannya secara peribadi. Dalam proses
menyediakan buku ini saya berpeluang mengenali secara lebih mesra lagi
orang yang di sebalik tokoh itu melalui pertemuan berkali-kali dengan
beliau, ahli-ahli keluarga dan sahabat-sahabat karib beliau selain daripada
penyelidikan perpustakaan yang telah saya lakukan.

Lagi dalam saya selami liku-liku hidup dan pengalaman beliau, dan
lagi dekat saya mengenalinya maka bertambah lagi pula saya terpikat dan
kagum dengan jasa bakti dan kejayaan beliau. Kepada orang yang bukan
kenalan rapat beliau, Tan Sri Fatimah mungkin kelihatan tegas keterlaluan,
agak cerewet dan lekas pemarah, tetapi di bawah lapisan luar itu wujud satu
peribadi yang bertolak ansur, lemah lembut dan penuh rendah diri yang
berhasrat semata-mata untuk mengabadikan diri kepada masyarakat dan
negara yang dicintai beliau sepenuh hati.

Mereka yang berpeluang berdamping rapat dengan beliau rata-rata
melahirkan rasa hormat dan kasih terhadap beliau di atas kebijaksanaan,
disiplin diri serta sikap jujur, adil dan teguh beliau itu.

“Sumbangan saya sebanyak mana benar,” ujar beliau dengan tidak
berpura-pura merendah diri. “Tak perlulah tulis untuk menghormati saya.
‘Tapi tulislah supaya generasi akan datang boleh mengenali dan memahami
perjuangan dan suasana perjuangan kami itu.”




Sebagai menghormati kehendak beliau maka buku ini disusun
dengan menggunakan koleksi gambar foto beliau serta kenangan kembali
dan cerita-cerita hasil dari temuramah dengan beberapa kenalan rapat
beliau. Dengan cara ini diharap perjuangan dan suasana perjuangan yang
dimaksudkan itu dapat dilihat lebih jelas. Melalui cara ini juga semoga
pembaca dapat meninjau dengan lebih dekat isi hati, jiwa dan peribadi Tan
Sri Fatimah agar dapat memahami apakah yang membuatkan beliau
seorang tokoh yang wajar disanjung tinggi.

Buku ini juga diharap dapat menambah kepada bahan berkenaan
beliauyang terkhazanah diarkib dan di perpustakaan-perpustakaan berkaitan
di negara ini, dan justeru itu dapat membantu para penyelidik di masa
hadapan.

Penulis




Terima Kasih

Dalam menyediakan buku ini saya amat terhutang budi kepada
beberapa pihak yang telah memberi perangsang, pandangan, pemikiran dan
titik peluh.

Pertama sekali saya mengucapan ribuan terima kasih kepada Puan
Rasammah Bhupalan, Puan Ramani Gurusamy, Puan Kamariah Hj Abdul
Hamid dan Cik Mahnum bt Manap dari Majlis Kebangsaan Pertubuhan-
Pertubuhan Wanita Malaysia (NCWO) yang telah memberi semangat dan
dorongan kuat serta bantuan-bantuan penyelidikan.

Terima kasih juga diucapkan kepada Dato’ Zakiah Hanum, Ketua
Pengarah Arkib Negara serta pegawai-pegawai Arkib, kepada Puan Khoo
Siew Mun, Ketua Perpustakaan Universiti Malaya serta pegawai-pegawai
beliau.

Terima kasih istimewa saya rakamkan buat Tan Sri Fatimah dan ahli-
ahli keluarga beliau, lebih-lebih lagi buat Tan Sri Abdul Kadir Yusuf, Puan
Mariam Kadir dan Puan Faridah Kadir yang mana dengan mesra dan murah
hati memberi maklumat dan koleksi foto untuk projek ini.

Sayang kasih mengiringi terima kasih buat kekanda Dato’ Dr
Mokhzani Abdul Rahim, suami saya, yang telah begitu sabar memberi saya
kesempatan menulis buku ini dalam masa yang begitu terbatas.

Terima kasih.
Penulis

Sekapur Sirih

“....Tan Sri Fatimah mempunyai disiplin. Beliau jujur dan kuat be-
kerja. Beliau orang berpengalaman, tahu mengatur langkah dan tahu ke
arah mana hendak dibawa Pergerakan Kaum Ibu UMNO. Ini penting
kerana dengan demikian kita boleh meletakkan kepercayaan kepada beliau
untuk kebaikan parti dan negara.

“....Kaum wanita memainkan dua peranan yang sama penting. Se-
bagai seorang ibu dia boleh membentuk, membimbing dan menentukan
corak generasi akan datang. Pengaruh ibuamat penting dalam keluarga. Bak
kata pepatah “tangan yang menghayun endoi boleh memerintah dunia.”
Tambahan pula, kaum wanita bersifat jujur, ikhlas dan setia dalam politik.
Mereka memasuki politik semata-mata untuk kepentingan perjuangan dan
parti tanpa diganggu oleh kemahuan-kemahuan peribadi sendiri. Demi-
kian keadaannya pada masa dahulu dan Tan Sri Fatimah benar-benar
berjuang dengan keras untuk negara."

Tunku Abdul Rahman Putra Al Haj
Perdana Menteri Pertama, Malaysia.
Pulau Pinang

9 Mac 1990.






Sekacip Pinang

" ..... Walaupun Tan Sri Fatimah tidak mempunyai kelulusan tinggi
yang formal, ini tidak mengurangkan jasa bakti atau kepimpinan beliau.
Orang yang mempunyai berbagai ijazah pun belum tentu lagi boleh
memimpin kerana mereka belum mendapat pendedahan dan pengalaman
dunia luas. Saya mengetahui benar perkara ini sebab saya telah menceburi
kedua-dua dunia akademik dan dunia politik. Untuk mendapat ijazah-
ijazah tinggi, sesiapa pun boleh asalkan beliau bersedia belajar dan
mendapat peluang. Untuk mendapati pengalaman yang ada pada Tan Sri

Fatimah itu, tak dapatlah kita perolehi melalui buku sahaja.

kepimpinan Tan Sri Fatimah, contohilah sikap terbuka dan cara beliau
membimbing orang di sekelilingnya dengan sama adil untuk naik ke
peringkat yang lebih maju. Saya teringat dalam kes saya sendiri, beliaulah
yang mula-mula menjinak-jinakan saya dengan politik dan mengambil saya
serta beberapa orang rakan dari universiti sebagai pakar-rujuk dalambidang
ekonomi, pendidikan dan lain-lain. Semasa itu saya masih lagi mahasiswa
tahun dua.

" ... Kalaulah generasi akan datang ingin mengambil iktibar dari

".....Beliau memberi peluang yang sama kepada semua tanpa
mengamalkan sikap pilih kasih. Sikap dan pendekatan beliau yang
istimewa inilah yang telah membuatkan beliau berjaya dalam
menggembelingkan tenaga di sekeliling beliau, bukan sahaja untuk
perjuangan UMNO tetapi juga untuk perjuangan Majlis Kebangsaan
Pertubuhan-Pertubuhan Wanita Malaysia (NCWO)."

Dato' Seri Datin Paduka Rafidah Aziz

Naib Presiden

Majlis Kebangsaan Pertubuhan-Pertubuhan Wanita Malaysia NCWO)
1979-1981

Ketua Wanita UMNO 1984-sekarang;

Menteri Perdagangan dan Perindustrian, Malaysia

Kuala Lumpur

20 Mac 1990.

Tan Sri(Dr.) Hajjah Fatimah bt. Haji Hashim, wanita pertama yang menerima anugerah
Panglima Mangku Negara daripada DY MM Seri Paduka Yang Di Pertuan Agong, pada 31.8.1958.

Pasangan suami isteri yang masing-
msing bergelar Tan Sri.
Tan 5ri Kadir Yusuf menerima

anugerah Panglima Mangku Negara
2 . gpada 1566,

Selayang Pandang

...... Teringat saya kepada suatu peristiwa di Kedah semasa saya
menjadi Pegawai Perubatan Bahagian Kesihatan dikawasan Kubang
Pasu-Langkawi. Tan Sri Fatimah membuat lawatan ke kawasan saya dan
sebagai Pegawai Perubatan saya turut mengiringi beliau. Dalam majlis
perjumpaan yang diadakan sempena lawatan itu beliau telah memberi
ucapan kepada mereka yang hadir yang terdiri dari kaum ibu dan kaum
bapa. Selepas ucapan beliau, Majlis dibuka untuk soal jawab untuk
mendapat fikiran dan mengetahui kemusykilan kaum ibu. Setelah
beberapa minit lamanya tidak ada satu soalan pun yang timbul. Saya pun
berkata, mungkin ibu-ibu itu malu atau segan untuk berucap di hadapan
khalayak ramai. Lalu kami pun mencadangkan kepada mereka memberi
soalan atau pendapat mereka melalui salah seorang di antara mereka.
Seketika kemudian tampillah seorang ibu mewakili mereka semua dan
dengan senyum-senyum membisikkan kepada Tan Sri Fatimah soalan
mereka iaitu mengapakah Tan Sri Fatimah tidak memakai subang, walhal
pakaian dan perhiasan yang dipakai beliau lain semua cukup lengkap. Tan
Sri Fatimah terus meraba telinga beliau dengan tersipu-sipu dan baru sedar
bahawa beliau terlupa melekatkan subang kerana begitu terdesak. Itulah
sahaja soalan mereka.

“Peristiwa ini pada saya, menunjukkan bahawa pada mereka
seorang pemimpin itu khasnya wanita, perlu memaparkan imej yang serba
sempurna sehingga pakaiannya pun perlu lengkap dari kepala hingga ke
kaki. Apabila seorang pemimpin wanita yang bersiap diri dengan lengkap

beliau boleh mendapat perhatian dan penerimaan ibu-ibu. Maka imej rupa

diri yang sempurna sudah boleh menjadi daya penarik kepada ibu-ibu
sekalian. Peristiwa ini juga memberi gambaran keadaan kaum ibu pada
masa itu. Mereka bersifat segan malu dan kurang mengetahui. Tan Sri

Fatimah benar-benar bertungkus lumus menemui mereka, memberi pe-
nerangan dan pengetahuan kepada mereka di merata-rata kampung. Ini
merupakan satu sumbangan beliau yang besar dan mengkagumkan.

“Saya jugakagum dengan kegigihan dan keberanian Tan SriFatimah.
Pada 1968 di waktu beliau menjadi ahli parlimen beliau hamil dan datang
ke hospital Alor Setar untuk rawatan ante-natal. Di dalam keadaan beliau
sarat mengandung beliau meneruskan juga lawatan beliau ke kampung-
kampung yang ada di antaranya belum lagi mempunyai jalan raya bertar.
Ada tempat-tempat yang hanya mempunyai jalan permatang di bendang.
Tambahan pula sungguh pun Kawasan Parlimen beliau Jitra-Padang
Terap merupakan kawasan yang berjiranan tetapi untuk pergi dari satu
tempat ke tempat yang lain di kawasan itu, orang ramai terpaksa
mengambil jalan jauh dan merentasi tempat-tempat yang susah untuk
dilalui. Di samping itukitajangan lupabahawa kawasan itu telah diisytihar-
kan Kawasan Hitam yang di bawah ancaman Komunis. Tetapi Tan Sri
Fatimah tidak takut dan beliau meneruskan juga tugas dan perjuangan

beliau.

“... Sebenarnya Tan Sri Fatimah ini seorang betul-betul pandai
mengatur kerja - “a very good organiser”, beliau betul-betul berkebolehan.
Sebagai Presiden BAKTI saya telah memulakan kegiatan menghantar
bungkusan kuih hari raya kepada perajurit-perajurit kita pada tahun 1987.
Tan Sri Fatimah, sebagai isteri kepada seorang bekas Menteri Kabinet, Tan
Sri Kadir dijemput menjadi ahli bersekutu dalam BAKTIL Saya melantik
beliau sebagai Naib Pengerusi dalam Jawatankuasa Induk dalam kegiatan
menghantar bungkusan hari raya itu. Beliau telah dilantik sebagai
Pengerusi Jawatankuasa Pembungkusan dan perlu menggembeling tenaga
daripada persatuan-persatuan di dalam NCWO yang diketuai oleh beliau
itu. Bukanlah senang hendak mendapatkan kerjasama dan mengurus 47
buah persatuan untuk kerja remeh membungkus dan mengatur bungkusan-
bungkusan itu dengan rapi supaya kuih tidak sampai ke perajurit dalam
keadaan pecah-pecah atauhancur. Tetapi dengan kecekapan beliau meng-
atur kerja semua dibereskan dengan memuaskan. Dua tahun berturut-turut
kemudian saya sendiri sibuk pula dengan beberapa tanggungjawab dan
serta terpaksa banyak pula ke luar negeri, maka segala penyelenggaraan
bungkusan hari raya itu saya serahkan kepada Tan Sri Fatimah. Beliaulah

yang patut diberi penghargaan di dalam hal ini.

..... Tan Sri Fatimah orang yang mudah untuk dikenali dengan
mesra. Beliau bersifat terbuka, suka mengusik, malahan mahu memperli diri
sendiri. Inilah yang membuatkan orang senang hendak bergerak dengan
beliau. Pengalaman beliau begitu banyak dan meluas. Semua ciri-ciri ini
ditambah pula dengan kedudukan beliau sebagai pemimpin dan
pembesar negara, bersama-sama membuatkan orang menghormati beliau
dan bersedia mengikut arahan dan peraturan beliau.

"Beliau juga pandai menyesuaikan diri mengikut keadaan Khalayak
ramai yang dihadapi. Saya biasa menyertai majlis-majlis di mana beliau
pernah berucap. Beliau bijak menyesuaikan taraf ucapan dan pertuturan
beliau mengikut taraf para pendengar beliau."

- Dato’ Seri Datin Paduka Dr Siti Hasmah bt Mohd Ali
= Sri Perdana, Kuala Lumpur
9 April 1990

Tan Sri Eatimah (berdiri nombor 5 dari kanan) berganibar ramai dengan DYMM Seri Padika Baginda Yang Di Pertuan
Agong Ke Empat dan DYMM Seri Paduka Baginda Raja Permaisurt Agong, selepas beliau mengangkat sumpah menjadi
Menteri Kebajikan Am, iaitu pertama kalinya seorang wanita Malaysia menjadi Menteri Kabinet.




Tokoh Negara

p erlantikan Tan Sri (Dr) Hajjah Fatimah bt Hashim sebagai Menteri

Kabinet wanita pertama di Malaysia merupakan satu fakta sejarah
yang sering diingati. Tetapi apa yang kurang diingati ialah perlantikan itu
dilakukan pada tahun 1969 di waktu negara baru sahaja merdeka selama 12
tahun dan sedang mengalami seribu satu cabaran. Belum ada lagi negara
jiran tetangga yang mempunyai wanita dalam kabinet atau memegang
jawatan yang sama tinggi seperti itu dalam Kerajaan masing-masing. Ne-
gara-negara yang lebih maju dan berdemokrasi lebih awal lagi sekalipun,
bukan sahaja belum mempunyai wanita dalam kabinet (melainkan beberapa
negara seperti India, Israel dan Sri Lanka) malah banyak pula diantaranya
yang belum memberi peluang mengundi kepada wanita.

Tidakkah perlantikan ini menghadapi tentangan dari kalangan
pembesar negara yang belum lagi mengiktiraf konsep haksama bagi wanita
pada masa itu?

“Tentulah ada, tetapi secara sederhana” ujar Tan Sri Fatimah dengan
lembut dan senyum simpul yang masih lagi menawan walaupun usianya
telah meningkat 65 tahun, sambil mengenang kembali peristiwa bersejarah
itu. “Salah seorang daripada ahli kabinet telah mengemukakan bahawa
walau negeri Britain sekalipun belum mempunyai wanita di kabinetnya.
Tetapi pucuk pimpinan dan Perdana Menteri pada masa itu Yang Teramat
Mulia Tunku Abdul Rahman mengenepikan pandangan ahli tersebut de-
ngan berkata, 'itu negeri orang, ini negeri kita.'" Selanjutnya saya terus
dilantik dan diterima sebagai ahli kabinet yang sama taraf dan sama ber-
tanggungjawab seperti semua ahli-ahli kabinet kaum lelaki yang lain,” Tan
Sri Fatimah meneruskan.

Anugerah Bintang Panglima Mangku Negara (P.M.N.) membawa
gelaran Tan Sri untuk beliau yang meletakkan beliau sebagai wanita ter-
ulung di negara untuk mendapat gelaran itu, juga merupakan satu lagi fakta
sejarah yang biasa diketahui. Apa yang jarang-jarang diketahui ialah
beliau mendapat anugerah ini bersama kumpulan pertama yang pernah
diberi gelaran Tan Sri oleh DYMM Yang DiPertuan Agong Pertama, pada
tahun 1958, sempena perayaan kemerdekaan pertama iaitu 8 tahun lebih
awal daripada suami beliau sendiri Tan Sri Abdul Kadir Yusuf mendapat
gelaran yang sama pada tahun 1966.

Mungkin kedua-dua pencapaian ini telah cukup untuk meletakkan
beliau di barisan utama tokoh negara. Tetapi lebih daripada itu, ada lagi
pencapaian beliau yang lebih memberi makna iaitu beliau merupakan
seorang pemimpin yang cukup tahan lama. Pencapaian seperti ini terlalu
sukar hendak ditandingi walaupun oleh kaum lelaki sama ada di dalam
atau di luar negeri. Beliau telah memegang teraju Pergerakan Kaum
Ibu/Wanita UMNO selama 16 tahun dari 1956-1972 serta kuasa sebanyak
separuh daripada undi UMNO keseluruhan.

Beliau juga menyandang jawatan Yang Dipertua Majlis Kebangsaan
Pertubuhan-Pertubuhan Wanita Malaysia (NCWO) hampir suku abad dari
1965-1989 setelah menjadi Naib Yang Dipertua 2 tahun sebelumnya. Jelas
kelihatan bahawa kepimpinan dan kenegarawanan beliau berjaya menga-
tasi ujian masa.

Tidak kurang mengkagumi jugaialah beliau dapatmencapai kejayaan-
kejayaan ini tanpa membelakangkan kewanitaan dan tanggungjawab ter-
hadap keluarga dan rumahtangga. Dalam kesibukan tugas-tugas rasmi
beliau berjaya mendidik enam orang anak sehingga ke enam-enamnya
berjaya dalam kerjaya masing-masing.

Sumbangan dan kejayaan beliau lebih mengkagumi lagi jika dilihat
dari perspektif zaman dan latar belakang diri beliau.

Jemaah Menteri, 1969, dalam era "Perikatan . Barisan hadapan, nombor empat dari kirt kelihatan
Tunku Abdul Rahman Putra Al-Haj, Perdana Menteri Malaysia, dan sebelah kanan beliau,
Tun Abdul Razak Hussein, Timbalan Perdana Menteri pada masa itu.







